
ILMIY-TADQIQOT VA 
INNOVATSION ISHLAR 
SAMARADORLIGINI 
BAHOLASH MEZONLARI 
(TOSHKENT DAVLAT 
IQTISODIYOT UNIVERSITETI 
MISOLIDA)

Mirzaliyev Sanjar Maxamatjon o‘g‘li
Toshkent davlat iqtisodiyot universiteti izlanuvchisi

 

Annotatsiуa: Toshkent davlat iqtisodiyot universitetida ilmiy-tadqiqot va innovatsiya ishlari samaradorligi yildan-yilga 
ortib bormoqda. Ushbu koʻrsatkichlar universitetning xalqaro reytinglari, ilmiy darajasi va talabalar salohiyatida ham oʻz 
aksini topmoqda. 2023-yilda TDIU QS reytingi boʻyicha 5 yulduz olgan Oʻzbekistonning yagona universiteti hisoblanadi. 
Lekin, ushbu jarayonni yanada optimizatsiyalash uchun xorijning yetakchi universitetlarining tajribasini oʻrganish kerak 
hisoblanadi. Ushbu maqolada universitetda olib borilgan ilmiy va innovatsion faoliyat, uning samaradorligi va xorij tajri-
basidan misollar keltirilgan. Shuningdek, maqolada ilmiy-tadqiqotning universitet iqtisodiy holatiga ta’siri nazariy jihatdan 
oʻrganilgan.

Kalit so‘zlar: TDIU, ilmiy-tadqiqot, innovatsiya, samaradorlik, loyiha, daromad, xalqaro reyting, xorijiy tajriba.
Abstraсt: The efficiency of research and innovation work at the Tashkent State University of Economics is increasing every 
year. These indicators are also reflected in the university’s international rankings, academic level and student potential. In 
2023, TSUE became the first and only university in Uzbekistan to receive 5 stars according to the QS rating. However, to 
further optimize this process, it is necessary to study the experience of leading foreign universities. This article presents 
examples of scientific and innovative activities carried out at the university, its effectiveness and foreign experience. The 
article also theoretically examines the impact of scientific research on the economics of a university.

Keу words: TSUE, research, innovation, efficiency, project, income, international rating, foreign experience.
Аннотация: Эффективность научно-исследовательской и инновационной работы в Ташкентском государственном 
экономическом университете возрастает с каждым годом. Эти показатели также отражаются на международных 
рейтингах университета, академическом уровне и студенческом потенциале. В 2023 году ТГЭУ стал первым и 
единственным вузом Узбекистана, получившим 5 звезд по рейтингу QS. Однако для дальнейшей оптимизации 
этого процесса необходимо изучить опыт ведущих зарубежных университетов. В данной статье представлены 
примеры научной и инновационной деятельности, осуществляемой в университете, ее эффективность и зару-
бежный опыт. В статье также теоретически исследовано влияние научных исследований на экономику универси-
тета.

Ключевые слова: ТГЭУ, исследования, инновации, эффективность, проект, доход, международный рейтинг, зару-
бежный опыт.

K I R I S H
O‘zbekiston Respublikasi Prezidentining 2017-yil 20-apreldagi “Oliy ta’lim tizimini yanada rivojlantirish cho-

ra-tadbirlari to‘g‘risida”gi PQ-2909-sonli qarori, 2017-yil 16-fevraldagi “Oliy o‘quv yurtidan keyingi ta’lim tizimini 
takomillashtirish chora-tadbirlari to‘g‘risida”gi PF-4958-sonli farmoni, 2017-yil 27-iyundagi “Oliy ma’lumotli 
mutaxassislar tayyorlash sifatini oshirishda iqtisodiyot sohalari va tarmoqlarining ishtirokini yanada kengay-
tirish chora-tadbirlari to‘g‘risida”gi PQ-3151-sonli qarori, 2018 yil 7-maydagi “Iqtisodiyot tarmoqlari va soha-
lariga innovatsiyalarni joriy etish mexanizmlarini takomillashtirish bo‘yicha qo‘shicha chora-tadbirlar to‘g‘risi-
da”gi PQ-3698-sonli qarori, 2018-yil 5-iyundagi “Oliy ta’lim muassasalarida ta’lim sifatini oshirish va ularning 
mamlakatda amalga oshirilayotgan keng qamrovli islohotlarda faol ishtirokini ta’minlash bo‘yicha qo‘shimcha 

Schora-tadbirlar to‘g‘risi”gi PQ-3775-sonli qarori,  O‘zbekiston Respublikasi Vazirlar Mahkamasining 2017-yil 

22-maydagi “Oliy o‘quv yurtidan keyingi ta’lim tizimini takomillashtirish chora-tadbirlari to‘g‘risida”gi 304-sonli 
qarori, 2017- yil 17-oktyabrdagi “Doktorantlarning ilmiy tadqiqot ishlari bilan shug‘ullanishlari uchun moddiy 
shart-sharoitlar yaratish va mehnat faoliyatini yanada rag‘batlantirish to‘g‘risida”gi 839-son qarori hamda 
O‘zbekiston Respublikasi Oliy va o‘rta maxsus ta’lim vazirligi, Innovatsion rivojlanish vazirligining ilmiy va inno-
vatsion faoliyatni rivojlantirish bo‘yicha qabul qilingan buyruqlari asosida olib borildi.

Universitetda 6 ta fakultet, shuningdek 9 ta xalqaro qo‘shma dasturlarini o‘zida mujassamlashtirgan 
Xalqaro qo‘shma dasturlarini muvofiqlashtirish bo‘limi, 33 ta kafedralar faoliyat ko‘rsatmoqda. Bakalavriatda 36 
ta talim yo‘nalishlari bo‘yicha jami 18555 nafar, 37 ta magistratura mutaxassisliklari bo‘yicha 757 nafar talabalar 
tahsil olmoqda. Talabalarga bilim va amaliy ko‘nikmalar berish, dars mashg‘ulotlarini olib borish, talabalarning 
mustaqil ta’lim olishlarini ta’minlash uchun universitetda jami asosiy shtatda 699 nafar professor-o‘qituvchilar 
faoliyat olib borishmoqda. Ularning 106 nafari fan doktori, professorlar, 278 nafari fan nomzodi, dotsentlardir. 
Universitetning ilmiy salohiyati 55,45 foizni tashkil etadi.

O‘zbekiston Respublikasi Prezidentining 2020-yildagi PQ-3151-sonli qaroriga muvofiq universitet 
tomonidan fan-ta’lim va ishlab chiqarish integratsiyasini ta’minlash maqsadida innovatsion-korporativ ham-
korlikni samarali tashkil etish borasida  respublika darajasidagi vazirlik, qo‘mita, tashkilot va korxonalar bilan 
hamkorlik shartnomalari imzolangan hamda 156 ta tarkibiy tuzilmalari va tashkilotlari bilan innovatsion ham-
korlik aloqalari o‘rnatilgan. Yirik hamkor tashkilotlarda 77 nafar bosh koordinatorlar hamda hamkorlar tarkibiy 
tuzilmalar bilan ishlovchi 80 nafar koordinatorlar tayinlangan bo‘lib, ularning vazifalari aniq belgilab berilgan.

Universitetda doktorantlar (DSc) va tayanch doktorantlar (PhD) faoliyati O‘zbekiston Respublikasi 
Prezidentining 2017 yil 16 fevraldagi “Oliy o‘quv yurtidan keyingi ta’lim tizimini takomillashtirish chora-tadbir-
lari to‘g‘risida”gi PF-4958-sonli farmoni, 2017-yil 27-iyundagi “Oliy ma’lumotli mutaxassislar tayyorlash sifatini 
oshirishda iqtisodiyot sohalari va tarmoqlarining ishtirokini yanada kengaytirish chora-tadbirlari to‘g‘risida”gi 
PQ-3151-sonli qarori, O‘zbekiston Respublikasi Vazirlar Mahkamasining 2017 yil 22 maydagi “Oliy o‘quv yur-
tidan keyingi ta’lim tizimini takomillashtirish chora-tadbirlari to‘g‘risida”gi 304-sonli qarori, 2017-yil 17-oktyabr-
dagi “Doktorantlarning ilmiy tadqiqot ishlari bilan shug‘ullanishlari uchun moddiy shart-sharoitlar yaratish va 
mehnat faoliyatini yanada rag‘batlantirish to‘g‘risida”gi 839-sonli qarori hamda O‘zbekiston Respublikasi oliy 
va o‘rta maxsus ta’lim vazirining 2017-yil 14-sentyabrdagi “Vazirlik tasarrufidagi oliy ta’lim va ilmiy tadqiqot 
muassasalarida oliy malakali ilmiy va ilmiy-pedagog kadrlar tayyorlash rejasini tasdiqlash to‘g‘risida”gi 660-
sonli buyrug‘i hamda  O‘zbekiston Respublikasi oliy va o‘rta maxsus ta’lim vazirining 2019-yil 26 iyundagi 
“Doktorantlar maktabi to‘g‘risidagi nizomi”, “Talabgorlarning yakka tartibdagi rejasi bajarilishini har chorakda 
monitoring qilish tartibi to‘g‘risidagi nizomi” to‘g‘risidagi 572-sonli buyrug‘i asosida faoliyat yuritiladi.

Universitetda tayanch doktorantura (PhD)da 136 nafar va doktoranturada (DSc) 10 nafar, 465 nafar mus-
taqil izlanuvchilar (PhD) hamda 69 nafar mustaqil izlanuvchilar (DSc) faoliyat yuritmoqda.

A D A B I Y O T L A R  S H A R H I
Toshkent davlat iqtisodiyot universitetida ilmiy tadqiqot va innovatsion faoliyatni tashkil etishning asosi 

sifatida Oʻzbekiston Respublikasida qabul qilingan qonunlar, xususan Prezidentning farmon va qarorlari, nizom 
va buyruqlar asosida amalga oshirildi. Shuningdek, huquqiy va tashkiliy asos sifatida universitetning yoʻl xari-
tasidan foydalanildi.

Amalga oshirilgan ishlarning samaradorlik darajasini baholash uchun ilmiy tadqiqotlarini baholashning 
xorijiy maqolalardagi fikrlar tahlil etildi. Xususan, italiyalik tadqiqotchilarning ilmiy-tadqiqotni tashkil etish sama-
radorligi va ushbu samaradorlikni baholash haqidagi fikrlari oʻrganib chiqildi [1]. Shuningdek, Athanasios Vala-
vanidis muallifligidagi maqolaga asosan, makroiqtisodiy darajada universitetlardagi ilmiy-tadqiqotlarning oʻrni 
va innovatsiyalarning turli rivojlangan davlat universitetlaridagi holati haqida tahlil etildi [2]. 

T A D Q I Q O T  M E T O D O L O G I YA S I
Tadqiqot davomida ilmiy-tadqiqot va innovatsiyalarning universitet faoliyatidagi oʻrnini aniqlash, amalga 

oshirilgan ishlar sarhisobini tahlil etish uchun analiz va sintez usullaridan foydalanildi. Xorij va milliy tajriba-
lardagi farqlarni tahlil etishda kuzatuv va taqqoslash metodlari ishlatildi. Jarayonlarni aniqroq koʻrsatish uchun 
grafik, jadval va matematik formulalardan foydalanilgan. Muallif tomonidan ilmiy-tadqiqotning universitet iqti-
sodiy holatiga ta’sirini nazariy oʻrganish uchun iqtisodiy oʻlchov va mantiqiy yondashuv usullari qoʻllanildi.

T A H L I L  V A  N A T I J A L A R
Universitetdagi ilmiy-tadqiqot faoliyatini tahlil etishda, dastlab qoʻyilgan maqsadlar oʻrganildi. Ushbu 

maqsadlardagi yoʻnalishlar asosida maqolada tarkibi belgilandi. 

Universitetdagi ilmiy tadqiqot faoliyatining ustuvor yoʻnalishlari:

● ilmiy fundamental tadqiqotlar;

● ilmiy-amaliy tadqiqotlar;

● innovatsion tadqiqotlar;

● yosh olimlarning ilmiy-amaliy tadqiqotlari;

● universitetda ustuvor yoʻnalishni oʻz ichiga olgan 13 ta keng qamrovli mavzu;

● xoʻjalik shartnomasi asosida amalga oshirilgan ilmiy tadqiqotlar, davra suhbatlari va seminarlar;

● ilmiy tadqiqot mahsulotlarini nashr qilish (monografiya, risola, ilmiy maqola, tezislar);

● olingan ilmiy tadqiqot natijalarini ishlab chiqarishga joriy etish.

Tahlilning keyingi bosqichi sifatida universitetlardagi ilmiy salohiyat ixtisoslik, olimlarning ilmiy salohiyati 
boʻyicha miqdoriy tahlil amalga oshirildi. Universitetda asosiy shtatda jami 605 nafar professor-oʻqituvchilar 
faoliyat olib borishmoqda. Ularning 74 nafari fan doktori, professorlar, 249 nafari fan nomzodi, dotsentlardir. 
Universitetning ilmiy salohiyati 55,45 foizni tashkil etadi.

1-jadval: Universitet ilmiy salohiyatining ixtisosliklar kesimidagi kontingenti

Ixtisoslik nomi Jami
Shulardan

Fan doktori Fan nomzodi/dotsent
01.00.00 – Fizika-matematika fanlari 6 1 5
05.00.00 – Texnika fanlari 8 1 7
07.00.00 – Tarix fanlari 1  1
08.00.00 – Iqtisodiyot fanlari 275 64 211
09.00.00 – Falsafa fanlari 14 4 10
10.00.00 – Filologiya fanlari 4  4
13.00.00 – Pedagogika fanlari 10 3 7
19.00.00 – Psixologiya fanlari 2  2
23.00.00 – Siyosiy fanlar 3 1 2
Jami 323 74 249

Universitet faoliyatidagi professor-oʻqituvchilarning ilmiy potensialni aniqlash va ular bilan yoʻlga qoʻyilgan 
hamkorlikni mukammallashtirish uchun ularni yosh boʻyicha guruhlandi.

2-jadval: Universitet ilmiy salohiyatli professor-oʻqituvchilarining yosh kesimidagi kontingenti

Yosh turlari
Fan doktori Fan nomzodi PhD

Jami % Jami % Jami %
30 yoshgacha 0 0 0 0 18 14

31 – 40 yosh 6 8 14 12 77 59

41 – 50 yosh 23 31 37 31 32 24

51 – 60 yosh 19 26 42 36 4 3

60 yoshdan yuqori 26 35 25 21 0 0

jami 74 100 118 100 131 100

Hisobot davrida universitetda universitetda IFODD doirasida jami 13 ta loyiha, 3 ta amaliy va 1 ta inno-
vatsion, 4 ta fundamental, 3 ta maqsadli-amaliy loyiha, 2 ta xalqaro loyihalar ustida ish olib borilmoqda. 2023 
yilda universitetda jami 13 ta loyiha doirasida ilmiy faoliyatga oid davlat dasturi boʻyicha jami 9.2 mlrd. soʻmlik 
loyihalar ustida ish olib borilmoqda. Jumladan, 3ta 1.6 mlrd. soʻmlik amaliy, 1 ta 0.761 mlrd. soʻmlik innovatsion 
loyiha, 4 ta 3.05 mlrd. soʻmlik fundamental, 3 ta 2.26 mlrd. soʻmlik maqsadli-amaliy hamda 2 ta 57 ming dollar 
va 60 ming yevrolik xalqaro loyihalar boʻyicha ilmiy-tadqiqotlar olib borilmoqda. Ularning yillik oʻrtacha qiymati 
10 mlrd. soʻmni tashkil etadi.



953https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, yanvar.  № 1-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SUniversitetning kelgusi faoliyatini rejalashtirish, uning joriy holatini aniqlash maqsadida universitetning 

hisobot davrida erishgan yutuqlari tahlil etildi. Oʻzbekiston Respublikasi Prezidentining 2022-yil 28-yanvardagi 
PF-60-son Farmoni bilan tasdiqlangan, 2022─2026-yillarga moʻljallangan Yangi Oʻzbekiston taraqqiyoti strate-
giyasining “Inson qadrini ulugʻlash va faol mahalla yili”da amalga oshirishga oid Davlat dasturining 215-bandi 
ijrosini taʼminlash hamda mamlakatimizdagi oliy taʼlim muassasalarini xalqaro eʼtirof etilgan reyting agentliklari 
reytingining birinchi 1000 taligiga kiritish boʻyicha ishlar tizimli ravishda tashkil qilindi.

1. THE (Times Higher Education) xalqaro reytingida erishilgan natijalar:

■ THE World University Rankings 2024 reytingida TDIU “Reporter” sifatida qayd etildi va pozitsiyasini 
mustahkamlab bormoqda. 2023-yil 30-oktyabrda Oliy taʼlim, fan va innovatsiyalar Vazirligi tomonidan 
THE xalqaro reyting agentligi masʼul xodimlari (Phil Bathy, Lachin Italmazova, Elizabeth Shepherd) 
oʻtkazilgan seminardagi simulyatsiya boʻyicha 2027-yilga qadar THE WUR reytingi TOP 1000 talikka 
kiruvchi 7 ta Respublika universitetlar qatorida qayd etildi. 

■ THE World University Rankings 2023 Asia reytingida “Reporter” sifatida qayd etildi

■ THE Impact Rankings 2023 reytingida 1001+ oʻrinni qayd etdi.

2. QS (Quaquarelli Symonds Times Higher Education) xalqaro reytingida erishilgan natijalar:

■ QS xalqaro reyting agentligining Oliy taʼlim sohasidagi QS yulduzlari (QS stars) reytingida 5 yulduz 
“Aʼlo” nominatsiyasiga sazovor boʻldi. “QS Higher Education Summit: Asia Pacific – 2023” sammitida 
Toshkent davlat iqtisodiyot universitetiga “5 Stars” sertifikati topshirildi. Ushbu reyting boʻyicha Markaziy 
Osiyo universitetlari orasida ikkinchi va Respublika OTMlari orasida birinchi 5 yulduzga ega universitet 
sifatida qayd etildi. 

■ TDIUga “QS Asia University Rankings-2024” sertifikatlari topshirildi. Toshkent davlat iqtisodiyot univer-
siteti Osiyodagi eng yaxshi universitetlar 400 taligiga kiritildi. 

■ “QS Asia University Rankings-2024” reytingi boʻyicha Markaziy Osiyodagi eng kuchli 23 talikdan joy 
oldi. Oʻzbekiston oliy taʼlim muassasalari orasida 3 oʻrin qayd etildi.

■ QS xalqaro reyting agentligi bilan faol tizimli ish olib borayotgan universitet sifatida baholandi va QS 
“Best engagement recognitions” nominatsiyasiga sazovor boʻlgan. 

3. Webometrics xalqaro reytingi boʻyicha dunyo reytingida 4204 oʻringa (Jami 11997 nafar universitet qat-
nashadi) koʻtarildi. Respublika OTMlari orasida 3-oʻrin qayd etildi.

4. Greenmetrics xalqaro reytingida 2023-yil 5-dekabr kuni BAAning Dubay shahridagi yillik sammitda 
TDIU 2022-yilga nisbatan 69 pogʻonaga koʻtarilib jahonning eng yaxshi universitetlari qatorida TOP 296 
oʻrinni qayd etdi. 

Umumiy natijalar sifatida TDIU xalqaro reyting agentliklarida yuqori reytinglarni qayd etib, Respublika uni-
versitetlari qatorida birinchi eng ilg‘or 3 talikni qayd etdi.

Maqsadlardagi keyingi yo‘nalish bo‘yicha universitetdagi “Yosh olimlar kengashi”,  “Doktorantlar maktabi” 
faoliyati o‘rganildi. 2021-yilda iqtidorli yoshlarni ilm-fanga keng jalb etilishini rag‘batlantirish maqsadida kafe-
dralarda akademik Abduraxmonov Q.X. rahbarligida “Mehnat iqtisodiyoti” va akademik Gulyamov S.S. rah-
barligida “Raqamli iqtisodiyot-elektron tijorat” ilmiy maktablari samarali faoliyat yuritdi. “Mehnat iqtisodiyoti” 
ilmiy maktabi kafedra innovatsion korporativ hamkorlik doirasida Bandlik va mehnat munosabatlari vazirligi, 
Xalqaro mehnat munosabatlari, Rossiya mehnat va ijtimoiy himoya vazirligi bilan hamkorlikda O‘zbekiston 
Respublikasi inson kapitalini rivojlantirish konsepsiyasini ishlab chiqarishda ishtirok etmoqda. Shuningdek, uni-
versitetda 54 ilmiy to‘garaklar faoliyati yo‘lga qo‘yilgan bo‘lib, ularda talabalar bilan iqtisodiy taraqqiyotning 
zamonaviy yo‘nalishlari mavzularida muhokamalar o‘tkazilmoqda. 2023-yilda akademiklarimiz rahbarligida 2 
nafar tayanch doktorant va 1 nafar mustaqil izlanuvchi (PhD) dissertatsiya ishini yakunladi. Akademik Guly-
amov Saidaxror rahbarligida 2 nafar mustaqil izlanuvchi (PhD) va 2 nafar tayanch doktorant ilmiy izlanish olib 
bormoqda.

Universitet professor-o‘qituvchilari tomonidan 2022-yilda 102 ta darslik, 136 ta o‘quv qo‘llanma, 59 ta 
monografiya (2021-yilda 41 ta), 2 ta risola, 1782 ta ilmiy maqollar (2021-yilda 1544 ta ), shu jumladan “Scopus” 
va “WoS” bazasiga kiritilgan jurnallarda 455 ta, prognoz bilan 565 ta maqolalar (2023-yilda 110 ta), xalqaro 
e’tirof etilgan bazalarga kiritilgan nufuzli xalqaro ilmiy jurnallarda 737 ta ilmiy maqola, OAK ro‘yxatiga kiritilgan 
respublika ilmiy jurnallarda 775 ta ilmiy maqola, 1997 (2021-yilda 2142) ta xalqaro va respublika miqyosida 
o‘tkazilgan ilmiy-anjumanlar to‘plamida, shulardan 1236 tezislar. shulardan, xalqaro ilmiy anjumanlarda 761 ta 
tezis, respublika miqyosida o‘tkazilgan ilmiy jurnallarida 375 ta tezislar nashr qilindi.

2023-yilda Scopus” bazasidagi jurnallarda nashr qilingan maqolalarning 43 foizi I-kvartildagi (Q1), 12 foizi 
II –kvartildagi (Q2), 34 foizi III –kvartildagi (Q3) va 11 foizi IV kvartidagi (Q4)jurnallarda nashr qilingan.

2023-yilda O‘zbekiston Respublikasi Prezidentining 2020-yil 29-oktyabrdagi PF-6097-sonli “Ilm-fanni 
2030-yilgacha rivojlantirish konsepsiyasini tasdiqlash to‘g‘risida”gi farmonida ko‘zda tutilgan vazifalar va uni-
versitet rektorining 2023-yil 03-fevraldagi “Ilmiy tadqiqot va innovatsion ishlar samaradorligini oshirish to‘g‘risi-
da”gi 34-sonli buyrug‘i bilan universitet professor-o‘qituvchilari tomonidan “Scopus” bazasidagi I-II va III kvartil-
lardagi, “WoS” bazasidagi I-II va III kvartillardagi jurnallarda nashr qilingan ilmiy maqollarga hamda “Scopus” va 
“WoS” bazasidagi kitoblarda nashr etilgan kitob boblari uchun 2021-yilda 107 mln. so‘mdan ziyod, 2022-yilda 
1 054 mlrd. so‘mdan ziyod va 2023-yilda 1 622 mlrd. so‘mdan ziyod mukofot pullari mualliflarga to‘lab berildi. 
2022-yilda universitetda jami 18 ta ilmiy-amaliy konferensiya o‘tkazildi. Shundan, 1 ta forum, 3 ta “Scopus”, 
1 ta “Springer”, 11 ta xalqaro miqyosdagi ilmiy-amaliy konferensiya, 4 ta respublika miqyosdagi ilmiy-amaliy 
konferensiyalar o‘tkazildi.

“Olingan ilmiy tadqiqot natijalarini ishlab chiqarishga joriy etish” ustuvor vazifasi bo‘yicha iqtisodiyotning 
tegishli sohalariga oid korxona va tashkilotlar bilan hamkorlikda bajarilayotgan xo‘jalik shartnomalari faoliyati 
tahlil qilindi. Ushbu chora-tadbirlar natijasida, joriy 2023-yilda universitetda iqtisodiyotning tegishli sohalariga 
oid korxona va tashkilotlar bilan hamkorlikda bajarilayotgan shartnomalari bo‘yicha keng ko‘lamli ishlar amalga 
oshirilib, natijada 2023-yilda universitetda xo‘jalik shartnomalari bo‘yicha jami yillik reja 6 mlrd. so‘mni tashkil 
qilib, hozirgi kunga qadar mavjud 32 ta kafedralar, jami  296ta xo‘jalik shartnomalari bo‘yicha 6.7 mlrd. so‘mlik 
pul mablag‘lari universitet hisob raqamiga kelib tushib, 25.12.2023-yil holatiga rejaga nisbatan 109 % ga 
bajarilgan bu o‘tgan yilga nisbatan qarib 3,5 barobarga oshganini ko‘rsatdi.

Universitetda fan, ta’lim va ishlab chiqarish o‘rtasidagi innovatsion korporativ hamkorlikni rivojlantirish 
natijasida, iqtisodiyot tarmoqlari va sohalari bo‘yicha yetakchi tashkilotlar, jumladan, vazirliklar, qo‘mitalar, 
aksiyadorlik kompaniyalari, tijorat banklari va boshqa turdagi korxonalar va tashkilotlar bilan hamkorlikda ijti-
moiy soha va iqtisodiyot tarmoqlaridagi, shu jumladan hududiy miqyosdagi mavjud muammolarni innovatsion 
yechimlariga yo‘naltirilgan tadqiqotlarni amalga oshirish bo‘yicha xo‘jalik hamda pullik xizmat shartnomalar 
bajarildi. Shuningdek universitetning 230 nafar professor-o‘qituvchisidan iborat ishchi guruh Toshkent shahar, 
viloyatlar va tumanlarida o‘z mutaxassisliklari mavzusida ilmiy seminar-treninglar tashkil etilib, 300 dan ortiq 
korxona va tashkilotlar bilan shartnomalar imzolandi. Jumladan, universitet bilan mamlakatimizdagi iqtisodiyot 
tarmoqlari va sohalaridagi yirik korxonalar, O‘zbekiston Respublikasi Davlat statistika qo‘mitasi, Davlat fuqar-
olik xizmati vakant lavozimlarining yagona ochiq portali, UZBEKNEFTGAZ AJ, “UZBAT A.O.” AJ QQ, “UZBEK 
LEASING INTERNATIONAL” AJ, “ADAM AKADEMY” NTM, Winrock International Vinrok xalqaro qishloq 
xo‘jaligini rivojlantirish institutining O‘zbekistondagi filiali, “YANGI ASR UNIVERSITETI” NTM, “SEMURG 
SUG‘URTA” AJ, “CINOBOD CAR MOTORS” MCHJ, “GOLDEN EAST TRAVEL” MCHJ, “CYBORGPC” MCHJ, 
“KIA-AMG TRANS” MCHJ, “KAFIL SUG‘URTA” AJ, “O‘zavtosanoat” AJ, “GIZ” Germaniya hamkorligi tashkiloti, 
“O‘ZSUVTA’MINOT” AJ, “NEW SMART TECHNOLOGY” MCHJ bilan xo‘jalik shartnomalar bo‘yicha tadqiqot 
ishlari olib borildi.

Ilmiy-tadqiqot loyihalari universitetlarning nafaqat bilvosita iqtisodiy holatiga, balki bevosita OTM byudjetini 
shakllantirishda o‘z o‘rniga ega. Tailandlik olim Nyugen Danh Nam tomonidan o‘tkazilgan tadqiqotga ko‘ra, 
23,26 foiz talabalar ilmiy tadqiqotlarga qiziqishi, 36,36 foiz talabalar esa ilmiy tadqiqotlarning talabalarning kel-
gusi faoliyatiga ijobiy ta’sir ko‘rsatishiga ishonishadi [3]. Agar talabalarning qiziqishi va ularning grantlarni yutishi 
orasida to‘g‘ri aloqa mavjud deb olsak, quyidagi grafik va formula yuzaga keladi:

1-rasm: Ilmiy tadqiqotlarning universitet iqtisodiy holatiga ta’siri. Muallif tomonidan tuzildi.

Bu yerda, Dabt – universitetning ilmiy va innovatsion faoliyati uchun TDIUga hujjat topshirgan abituri-
yentlarning kontrakt-toʻlov summasi, Dg – talabalar tomonidan milliy va xalqaro darajada erishilgan grantlar, 
Xt – ilmiy tadqiqotlar va innovatsiyalar uchun sarflangan qoʻshimcha pullar.

Ushbu koʻrsatkich odatda, manfiy qiymatga ega boʻladi. Lekin, qiymat musbat boʻlsa, bu universitetdagi 
ilmiy-tadqiqot ishlarining juda yaxshi yoʻlga qoʻyilganligi, uning milliy va xalqaro darajada mashhurlik darajasi 
yuqoriligidan dalolat beradi.

Xorij tajribasi
Universitetdagi ilmiy va innovatsion faoliyatni yanada takomillashtirish uchun chet elning ilgʻor universitet-

larining tajribasidan foydalanish kerak hisoblanadi. Rossiyaning har sohada yetakchi universiteti hisoblanuvchi 
Lomonosov nomidagi Moskva davlat universitetida “Ilmiy siyosatni boshqarish” boʻlimining quyidagi oʻziga xos 
vazifalarga ega:

● Ichki va tashqi tanlovlar uchun ilmiy ekspertiza guruhini tuzish;

● fanlararo ilmiy tadqiqotlarni rivojlantirish, fanlararo ilmiy loyihalarni konkursli qoʻllab-quvvatlashni tashkil 
etish; 

● tahririyat, nashriyot va matbaa faoliyatini tashkil etish va nazorat qilish, Moskva davlat universitetining 
yagona nashriyot-matbaa majmuasini yaratish.

Rossiyaning iqtisodiyot tadqiqotlar boʻyicha milliy tadqiqot universiteti hisoblanuvchi Oliy iqtisodiyot mak-
tabi (Высшая школа экономики) boʻyicha esa quyidagi maqsadlar belgilangan:

● “Salohiyatli ekspertlar” yoʻnalishi boʻyicha kadrlar rezervini tashkil etish;

● Xalqaro tashkilotlar, jumladan Yevroosiyo iqtisodiy komissiyasi bilan loyihalar hamkorligiga erishish, 
ularning monitoringini olib borish.

Bundan tashqari, Dunyoning Top-3 universitetlarining doimiy a’zosi hisoblanuvchi Garvard universiteting 
ilmiy faoliyati tahlil etildi. 2020-yildagi ma’lumotlarga koʻra, Garvard universiteti ilmiy-tadqiqot ishlari uchun jami 
1.24 mlrd dollar sarflagan. Bu 2006-yildagi 507 million dollarga nisbatan 2.44 barobarga koʻproqdir. Garvard 
universitetda iqtisodiy munosabatlarni tahlil etuvchi “Growth Lab” ilmiy laboratoriyasi mavjud boʻlib, u yerda 
iqtisodiy farovonlik va inklyuziv oʻsish masalalari boʻyicha siyosatshunoslar bilan hamkorlik qilinadi.

X U L O S A
Yuqorida erishilgan yutuqlar va oʻzgarishlardan xulosa chiqargan holda quyidagi takliflar beriladi:

1. Oʻzbekiston Respublikasi Prezidentining PQ–3698-son qarorida “Innovatsion fond oliy taʼlim muas-
sasalarining ish haqi, stipendiya toʻlash, shuningdek, boshqa joriy xarajatlarii qoplangandan keyin 
toʻlov-kontrakt mablagʻlarining 5 %dan kam boʻlmagan miqdorini yoʻnaltirish hisobiga amalga oshirilishi” 
belgilangan. Ushbu manbadan Innovatsion fondga mablagʻlarning toʻliq yoʻnaltirilishini taʼminlash.

2. Universitetda taʼlim xizmatlari eksportini oshirish uchun xorijiy talabalar va doktorantlarning qabul qilish 
qamrovini kengaytirish.

3. Makroiqtisodiy darajada monetar va fiskal siyosatining bevosita ishtirokchilari bilan hamkorlik yoʻlga 
qoʻyish. 

4. Universitet olimlarning mutaxassisligi boʻyicha Nobel laureatlari bilan ilmiy hamkorlikni kengaytirish.

5. Ilmiy-innovatsion faoliyatning universitet daromadlariga ta’sirini hisoblovchi usullarni yaratish 

6. Hamkorlik qilish imkoniyati nisbatan yuqori boʻlgan yetakchi universitetlar bilan ilmiy-innovatsion faoli-
yatda oʻzaro tajriba almashish

7. Universitet moddiy-texnika bazani hamda fan doktori ilmiy darajaga ega olimlar salohiyatini inobatga 
olgan holda 2023-2024-yilda universitet ilmiy salohiyatni 60 foizga koʻtarish. Ushbu maqsadda tayanch 
doktoranturaga universitet hisobidan oʻqitishni koʻpaytirish. 

8. Universitetda fundamental va amaliy tadqiqotlar olib borilmoqda, lekin innovatsion grantlar mavjud 
emas. Shuning uchun innovatsion granlar tanlovida universitet professor-oʻqituvchilari hamda ilmiy 
izlanuvchilarining ishtirokini faollashtirish. 

9. Iqtidorli talabalar, izlanuvchilar va professor-oʻqituvchilarga Scopus/Web of Science bazalarda mavjud 
boʻlgan ilmiy jurnallarda maqolalar chop etish boʻyicha kurslar tashkil etish, ekonometrika, akademik 
ingliz tili, ilmiy-tadqiqotlar metodologiyasi fanlarini chuqurroq oʻrgatish, Scopus, ScienceDirect va 
boshqa xalqaro ilmiy-texnik maʼlumotlar bazalaridagi ilmiy maqolalar sonini 2024 yilda 350 taga yetka-
zish;

10. Samarali talant menejment va boshqaruv menejmentga asoslangan holda iqtidorlarni topish va insors 
(insource) tizimini yoʻlga qoʻyish, iqtidorli talabalarni kelgusida universitetning asosiy shtatdagi profes-
sor-oʻqituvchilar safiga yoʻnaltirish maqsadida ularni akademik halollik va yaratuvchanlikka ragʻbatlan-
tirib borish mexanizmlarini ishlab chiqish.

11. Xoʻjalik va pulli xizmatlar koʻlamini kengaytirish (asosiy shtatdagi professor-oʻqituvchi jon boshiga yiliga 
10,0 mln), universitet tarkibida texnopark tashkil etish, hududlarning ijtimoiy-iqtisodiy rivojlanishini 
hamda korxona, tashkilotlarni tadqiq qilish va innovatsion rivojlanishi boʻyicha takliflarni shakllantirish.

12. Startap loyihalarini ishlab chiqish, yangi mahsulotlarni yaratish, tijoratlashtirish orqali universitetda 
ilmiy- tadqiqot natijalarini amaliyotga joriy etish orqali “spin-off” yoki “spin-out” korxonalarini koʻpaytirish, 
forsayt markazlarini tashkil etish.

13. Xalqaro eʼtirof etilgan tashkilotlar (Quacquarelli Symonds World University Rankings, Times Nigher 
Education yoki Academic Ranking of World Universities) reytingining birinchi 1000 ta oʻrindagi oliy taʼlim 
muassasalari roʻyxatiga kirish.

